
<<Հայաստանի Հանրապետության տարածքային կառավարման նախարարության ջրային տնտեսության պետական կոմիտեի կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը, ինչպես նաև ստուգումների ստուգաթերթին ներկայացվող հիմնական պահանջները հաստատելու մասին>> ՀՀ կառավարության որոշման նախագծի վերաբերյալ առաջարկությունների և դիտողությունների քննարկման արդյունքների մասին
	
	Առարկության, առաջարկության հեղինակը, գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունները

	
	ՀՀ կառավարության աշխատակազմ

	 1. Նախագծի N 1 հավելվածի 2-րդ ենթակետում ՀՀ
կառավարության համապատասխան որոշման վերտառությունն  ամբողջական չէ:

2. Նախագծի N 1 հավելվածի 9-րդ կետում գրված 
<<, ինչպես նաև տնտեսավարող սուբյեկտի գործունեությունը բնութագրող այլ ցուցանիշները>> բառերը պետք է հանել, քանի որ դրույթը զուրկ է իրավական որոշակիությունից:


	Ընդունվել է:
Ընդունվել է:
	Կատարվել է համապատասխան փոփոխություն:
Կատարվել է համապատասխան փոփոխություն:

	
	
	3. Նախագծի N 1 հավելվածի 15-րդ և 16-րդ կետերը պետք է հանել, քանի որ դրանք գտնվում են նախագծի կարգավորման առարկայից դուրս: Մասնավորապես` 15-րդ կետը սահմանում է իրավական հիմքեր, որոնց համաձայն` կոմիտեն ստուգումներ կարող է կատարել նաև դրանց համաձայն, իսկ 16-րդ կետի համաձայն` կոմիտեն կարող է իրականացնել գործարքի մյուս կողմի մոտ հանդիպակաց ստուգումներ: 15-րդ կետով սահմանվող հիմքերը նախատեսված են <<Հայաստանի Հանրապետությունում ստուգումների կազմակերպման և անցկացման մասին>> ՀՀ օրենքի (այսուհետ նաև` օրենք) 4-րդ հոդվածում, որը կարգավորում է ստուգման ժամկետները, իսկ 16-րդ կետով սահմանվող դրույթը նախատեսված է օրենքի 7-րդ հոդվածում, որտեղ ամրագրված են ստուգում իրականացնող անձանց իրավունքները: Համաձայն օրենքի 2.1-ին հոդվածի 2-րդ մասի և 3-րդ հոդվածի 1.1-ին մասի` ՀՀ կառավարությունը պետք է հաստատի ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը ու ռիսկի վրա հիմնված ստուգումների ստուգաթերթը: Սա նշանակում է, որ սույն նախագիծն իր մեջ պետք է ներառի այնպիսի դրույթներ, որոնք կվերաբերեն միմիայն ռիսկի վրա հիմնված ստուգումների մեթոդաբանությանը և ռիսկայնությունը որոշող չափանիշների ընդհանուր նկարագրին ու ռիսկի վրա հիմնված ստուգումների ստուգաթերթին և հակառակը, չեն պարունակի մեջբերումներ օրենքից, որոնք չեն վերաբերում նախագծի կարգավորման առարկային:
4. N1 հավելվածի 19-րդ կետով նախատեսվում է ռեգիստրի` ոլորտում գործող տնտեսավարող սուբյեկտների գրանցամատյանի ստեղծում, իսկ 21-րդ կետով նախատեսվում է նաև տվյալների շտեմարանի ստեղծում, որտեղ պետք է գրանցվեն ստուգվող օբյեկտների համապատասխան տվյալներ: Անհասկանալի է, թե ինչու է ռեգիստրին զուգահեռ ստեղծվում տվյալների շտեմարան և անհասկանալի է, թե այդ ինչ <<համապատասխան տվյալներ>> պետք է ներառվեն դրանում:
4. Խմելու ջրի հարցաշարում հղում է տրված ՀՀ կառավարության համապատասխան որոշման կետերին, այնինչ հղում պետք է տրված լիներ հավելված 1-ի կետերին: Պետք է ավելացնել, որ որոշ հղումներ ոչ ճիշտ են կատարված. օրինակ` 5-րդ, 8-րդ, 11-րդ հղումները:


	Ընդունվել է մասնակի:
Ընդունվել է:

Չի ընդունվել:
	16-րդ կետը հանվել է իսկ 15-րդ կետը վերցված է օրենքից:
Կատարվել է համապատասխան փոփոխություն:

Հղումը տրված է <<Հայաստանի հանրապետությունում ստուգումների կազմակերպման և անցկացման մասին>> Հայաստանի Հանրապետության օրենքի 3-րդ հոդվածի 1.1 մասի պահանջներին համապատասխան:




ՀՀ տարածքային կառավարման նախարարության
 ջրային տնտեսության պետական կոմիտե
